
As volgelinge van Jesus begeer ons om te groei in ons liefde vir God. Dit is God self
wat hierdie begeerte in ons wakker maak. As ons wil groei, sê Paulus, moet ons met

God saamwerk deur hierdie begeertes te begin uitleef:

...werk julle eie heil uit met vrees en bewing; want dit is God wat in julle werk om te
wil sowel as om te werk na sy welbehae.  

(Fil 2:12-13)

Groei begin met die oorgawe van my wil aan die heilige begeertes wat God in my
wakker maak. Ek neem besluite en vorm dan gewoontes deur hierdie besluite weer
en weer uit te voer. En so kom ek gereeld voor God en laat Hom toe om in my lewe

en karakter te doen wat ek nie self kan doen nie.

Tydens Lent herinner ons onsself opnuut aan so 'n lewe van oorgawe.

Die profeet Amos praat van 'n ooreenkoms met God in jou wandel met Hom. Paulus
praat van 'n gefokusde doelgerigtheid om die Here beter te ken en dien. Neem nou

so 'n doelbewuste besluit vir jou toewyding tydens Lent.

Do two walk together except they make an appointment and have agreed?  (Am
3:3 Amp )

For my determined purpose is that I may know Him, that I may progressively
become more deeply and intimately acquainted with Him, perceiving and

recognizing and understanding the wonders of His Person more strongly and more
clearly... (Fil 3:10 Amp )

Weet dit dat jou belsuit met innerlike teenstand te doen sal kry. Ons elkeen se
natuurlike selfsug en gemaksug moet gedurig gekruisig word. Daarom beskryf die

Skrif ons geestelike reis dikwels met woorde soos 'n oorlog, 'n worstelstryd, 'n
wedloop, en 'n boksgeveg. Erns met die 12 Lentbesluite sal jou help in jou besluit

om die goeie stryd te stry.

The natural life in each of us is something self-centred, something that wants to be
petted and admired, to take advantage of other lives, to exploit the whole
universe. And especially it wants to be left to itself: to keep well away from

anything better or stronger or higher than it, anything that might make it feel small.
It is afraid of the light and air of the spiritual world, just as people who have been
brought up to be dirty ar afraid of a bath. And in a sense it is quite right. It knows

that if the spiritual life gets hold of it, all its self-centredness and self-will are going
to be killed and it is ready to fight tooth and nail to avoid that. C. S. Lewis

Kom elke dag vir 'n tyd eenkant om die Skrifgedeeltes oor en oor te lees, daaroor
te mediteer en te bid. Ons het slegs twee tema’s per week, sodat jy 'n paar dae

aan een tema aandag ken gee.

Mag jou reis verrykend wees en jou help in jou begeerte om die Here met 'n dieper
toewyding te dien.



1. EK SAL MY WAARDEVOLSTE GESKENK, MY TYD, HOOG AG. 

Leer ons om ons dae so te tel dat ons ’n wyse hart mag bekom!  
(Ps 90:12)

Pas dan op dat julle nougeset wandel, nie as onwyse nie, maar as wyse; en koop
die tyd uit, omdat die dae boos is. Daarom moet julle nie onverstandig wees nie,

maar verstaan wat die wil van die Here is. 
(Ef 5:15-17)

Wandel in wysheid teenoor die wat buite is, en koop die tyd uit.
(Kol 4:5)

But make sure that you don’t get so absorbed and exhausted in taking care of all
your day-by-day obligations that you lose track of the time and doze off, oblivious

to God. 
(Rom 13:11 Mes)

En toe Hy naby kom en die stad sien, het Hy daaroor geween
en gesê: As jy tog maar geweet het, ja, ook in hierdie dag van jou, die dinge wat

tot jou vrede dien! ...omdat jy die gunstige tyd toe God jou besoek het, nie
opgemerk het nie. 

(Luk 19:41-44)

Toewyding het met tyd te doen. Twee soorte tye, chronos en kairos.

Chronos is horlosie- en kalendertyd. Wat ek met my dae en weke doen. 
Kairos is afspraaktyd. Spesiale tye. Tye met geleenthede en potensiaal.

Hulle wat hulle chronos na God toe bring, raak geordende mense. Mense wat
nadink oor wat hulle met elke 24 uur van hulle lewe doen. Hulle is bewus van hoe
kort die lewe is. Hulle verstaan die waarde van elke jaar, en maand, elke week, en
dag, en uur. Hulle weet dat tyd eintlik al is wat enige mens het.

12  LENTBESLU I TE
14 TOT  20 FEBRUARIE



Dis ook hulle wat die kairos-afsprake van die lewe raaksien. Hulle raak bewus van
dit waaraan God wil hê hulle moet aandag gee. Hulle ontdek die opwindende
geleenthede in hulle dae. Hulle sien die geskenke van skoonheid en hulle hoor die
stemme van die wat hulle hulp nodig het.

Wat kan jy doen om meer bewus van chronos en kairos te wees?
Het jy vaste afsprake vir tye van toewyding?

Respekteer jy ander se tyd?

Neem jou dagboek en herbesoek jou afsprake met God biddend.
Dagboek ook tye met hulle wat die naaste aan jou is.

Kyk met nuwe oë na jou horlosie.

Here, die dag het U vir my gegee. Ek gee dit terug aan U. Ek is dankbaar vir elke
uur. Amen



2. EK SAL LEEF MET DIE EINDE IN SIG.

Lord, make me to know my end and [to appreciate] the measure of my days—what
it is; let me know and realize how frail I am [how transient is my stay here].  Behold,
You have made my days as [short as] handbreadths, and my lifetime is as nothing

in Your sight. Truly every man at his best is merely a breath!… Surely every man
walks to and fro—like a shadow in a pantomime… each one heaps up riches, not

knowing who will gather them. 
(Ps 39:4-6 Amp)

Broers, die belangrike ding wat ons moet onthou, is dat die tyd kort is. Daarom
moet iemand wat getroud is, nie net vir sy huwelik leef nie. Wat die werk van die
Here betref, moet hy wees asof hy nie getroud is nie. As iemand hartseer is, moet
hy hom nie deur sy droefheid laat oorheers nie. Iemand wat bly is, moenie net aan
sy blydskap dink nie. ’n Mens wat iets koop, moet hom nie deur sy besittings laat

bind nie. Hulle wat te doen het met die dinge wat in die wêreld is, moet nie
daaraan vas raak nie, want hierdie wêreld, soos ons hom nou ken, is aan die

verbygaan. 
(1 Kor 7:29-31 LB)

Kom nou, julle wat sê: “Vandag of môre sal ons na dié en dié stad toe gaan en ’n
jaar lank daar bly; ons sal sake doen en geld maak.” Julle wat nie eers weet hoe

julle lewe môre sal wees nie! Julle is maar ’n damp wat ’n oomblik verskyn en
sommer weer verdwyn. Julle moet eerder sê: “As die Here wil, sal ons lewe en sal

ons dit of dat doen.” Maar nou is julle te seker van julleself…
(Jak 4:13-16 NV)

Waak dan, omdat julle nie weet watter uur julle Here kom nie. Maar weet dit: as die
huisheer geweet het in watter nagwaak die dief sou kom, sou hy gewaak en nie
toegelaat het dat in sy huis ingebreek word nie. Daarom moet julle ook gereed
wees, want die Seun van die mens kom op ’n uur dat julle dit nie verwag nie. 

(Mat 24:42-44)

Ek sal bly wees as ek uit hierdie lewe moet weggaan om by die Here te gaan
woon. Daarom is dit my hoogste ideaal om vir Hom aanvaarbaar te wees, of ek nog
in hierdie lewe is of nie. Want die dag wanneer Christus al die mense sal oordeel,
moet elkeen van ons voor Hom verskyn. Hy sal kyk wat elkeen gedoen het terwyl hy
op aarde geleef het—of dit goed was of sleg, en dan besluit watter beloning Hy

hom sal gee.
(2 Kor 5:8-10 LB)

Toewyding het met realisme te doen. Die wysheid om te leef met die dood in
gedagte. Die Here aan wie jy jou vanoggend toewy, mag jou dalk vanaand in die
ewigheid verwelkom.

Daarom het toewyding ook met gereedheid te doen. Dit was een van Jesus se
gereelde waarskuwings, “Wees gereed!”

Hulle wat lewe met die einde in sig, is dieper daarop ingestel om die stem van God
in hulle binneste te onderskei. Hulle ignoreer ook nie hulle gewete nie.

Hulle leef nie met onvoltooide siklusse nie. Selfverwyt en konflik, woede en
bitterheid, is luukshede wat hulle hulself nie gun nie. Ook beloftes wat uitgestel
word is nie welkom in hulle lewe nie.

Hulle wat gereeld, en reg, aan die dood dink, is nie vas aan hulle status of
besittings nie.

Hulle word ook nie verpletter nie. Nie deur teleurstellings, bekommernisse of selfs
verpletterende, onomkeerbare tydings nie.

Hulle ken die Een wat die dood oorwin het. Omdat hulle gereed is vir die dood, is
hulle gereed om voluit te lewe.

Vermy jy gedagtes oor die dood?
Hoe lank dink jy gaan jy nog leef?

Het jy onafgehandelde konflik?
Is jy los genoeg van jou besittings en bekommernisse?

Gooi vir jou 'n hand vol grond in 'n sakkie of houer en hou dit vir 'n paar dae by jou.
Kyk wat 'n bewustheid van jou verganklikheid aan jou dae doen.

Here, dankie vir my een lewe. Ek wil leef asof ek U dalk nog hierdie week in die
ewigheid sal ontmoet. Wees my genadig. Amen



3. EK SAL HERHALING MY VRIEND MAAK

Maar vaste spys is vir volwassenes, vir die wat geestesvermoëns besit deur die
gewoonte geoefen (trained by practice), om goed van kwaad te onderskei.  

(Heb 5:14)

En Hy sê vir almal: As iemand agter My aan wil kom, moet hy homself verloën en sy kruis
elke dag opneem en My volg.  Want elkeen wat sy lewe wil red, sal dit verloor; maar

elkeen wat sy lewe om My ontwil verloor, hy sal dit red.  
(Luk 9:23-24)

And He said to all, If any person wills to come after Me, let him deny himself [ disown
himself,   forget, lose sight of himself and his own interests,  refuse and give up himself]
and take up his cross daily and follow Me [  cleave steadfastly to Me, conform wholly to

My example in living and, if need be, in dying also].   
(Luke 9:23 Amp)

Die saad wat in die goeie grond val, is die geval van mense wat die woord hoor met ’n
goeie, eerlike gesindheid en geduldig daaraan bly vashou totdat die resultate in hulle

lewe gesien kan word.  
(Luk 8:15 LB)

I want you to get out there and walk—better yet, run!—on the road God called you to
travel. I don’t want any of you sitting around on your hands. I don’t want anyone strolling

off, down some path that goes nowhere. And mark that you do this with humility and
discipline—not in fits and starts, but steadily... 

(Eph 4:1-3 Mes)

En Hy het vertrek en volgens gewoonte na die Olyfberg gegaan. En ook sy dissipels het
Hom gevolg.  
(Luk 22:36 )

Só wil ek psalmsing tot eer van u Naam tot in ewigheid, om my geloftes te betaal, dag
ná dag.
(Ps 61:9)

Mark a life of discipline and live wisely; don’t squander your precious life. Blessed the
man, blessed the woman, who listens to me, awake and ready for me each morning,

alert and responsive as I start my day’s work. When you find me, you find life, real life…
(Spr 8:32-35 Mes)

To keep writing to you [over and over] of the same things is not irksome to me, and it is
[a precaution] for your safety.

(Fil 3:1 Amp)

Staying with it—that’s what is required. Stay with it to the end. You won’t be sorry;
you’ll be saved. 
(Luk 21:19 Mes)

Toewyding het met reëlmaat en herhaling te doen.

'n Begeerte sonder 'n besluit maak 'n mens 'n wensdenker wat leef met drome wat
uiteindelik spyt, selfverwyt en bitterheid tot gevolg het.

Maar 'n besluit alleen is ook nie genoeg nie. ’n Besluit sonder volharding in herhaalde
gewoontes maak 'n mens iemand wat dinge begin maar nie kan deurvoer nie.

Om jou begeertes met besluite op te volg en jou besluite met herhaalde stappe deur
te voer maak jou iemand wat tree vir tree vorder.

Toewyding is volgelingskap. Om elke dag opnuut te begin. Om nooit op jou louere te
rus nie. Gister se gehoorsaamheid kan nooit vandag s’n oorbodig maak nie.

'n Wettiese moralis dink hy kan sy eie diepste wese verbeter. 'n Christen glo dat 'n mens
nie jou eie diepste donkerte kan verander nie. Tog kan jy God se uitnodiging aanneem
deur gehoorsaam te raak aan Hom in jou gewoontes van toewyding. So kom jy gereeld
op 'n plek van openheid sodat die Gees in jou kan doen wat jy self nie kan doen nie.

Daarom is herhaling en gewoontes allermins 'n aanduiding van moralisme en
wettisisme, inteendeel, dis juis 'n aanduiding dat jy glo in God se genade om jou te
help groei - jy doen wat Hy sê jy moet doen, sodat God kan doen wat jy nie kan nie.

Impulsiwiteit, skuldgevoelens, of gereelde gewoontes - watter van hierdie redes bring
meestal mee dat jy tyd maak vir toewyding aan die Here?

As iemand niks anders as jou gewoontes as voorbeeld het nie, sou dit hulle help in hulle
verhouding met die Here?

Watter gewoontes dink jy kort meer aandag in jou lewe?

Kies een gesonde gewoonte wat jy tans verwaarloos, (bv om meer water te drink) en
doen dit elke dag tydens Lent.

Here, ek wil U volg, dag vir dag, tree vir tree. Amen



4. EK SAL DIE PYN WAT VIR MY GOED IS NIE ONTDUIK NIE.

As ’n mens met trane saai, sal jy met groot vreugde oes. Al is daar trane by die uitdra
van die saadkoring, sal daar vreugde wees by die indra van die gerwe. 

(Ps 126:5-6 LB)

Laat ons ook elke las aflê en die sonde wat ons so maklik omring, en met volharding
die wedloop loop wat voor ons lê, die oog gevestig op Jesus, die Leidsman en

Voleinder van die geloof, wat vir die vreugde wat Hom voorgehou is, die kruis verdra
het. 

(Heb 12:1–2)

Al wat ek wens, is om Christus te ken, die krag van sy opstanding te ondervind en deel
te hê aan sy lyding deur aan Hom gelyk te word in sy dood, in die verwagting dat ek

self deel sal hê aan die opstanding uit die dood. 
(Fil 3:10-11 NV)

Don’t run from suffering; embrace it.  Follow me and I’ll show you how.  
(Luk 8:23 Mes)

Dit is aan julle ter wille van Christus genadiglik gegee om nie alleen in Hom te glo nie,
maar ook vir Hom te ly. 

(Fil 1:29)

God disciplines us for our good, in order that we may share in his holiness. No
discipline seems pleasant at the time, but painful. Later on, however, it produces a

harvest of righteousness and peace for those who have been trained by it. 
(Heb 12:10- 11 NIV)

Don’t look for shortcuts to God. The market is flooded with surefire, easygoing
formulas for a successful life that can be practiced in your spare time. Don’t fall for

that stuff, even though crowds of people do.  
(Mat 7:13 Mes)

En by wie op rotsagtige plekke gesaai is—dit is hy wat die woord hoor en dit dadelik
met blydskap aanneem; maar hy het geen wortel in homself nie, hy is net vir ’n tyd, en

as daar verdrukking en vervolging kom ter wille van die woord, struikel hy dadelik. 
(Mat 13:20–21)

Toewyding het met pyn te doen.

Want jou redding het met pyn te doen. Jesus was bereid om te ly sodat jy gered kan
word.

Hy het een van sekerlik die grootste wette van die lewe kom illustreer, dat trane altyd
die prys vir ware vreugde is. En hoe groter die beloning, hoe groter die prys wat
betaal moet word.

Jesus het nie net in jou plek gely nie, maar ook om jou in staat te stel om sóós Hy te
kan ly. Om jou te help om die prys te betaal wat elke ding wat die moeite werd is
vereis.

Volgelingskap, dissipline sonder pyn is 'n onmoontlikheid. In elke taak, elke droom,
elke uitdaging, elke verhouding van jou lewe word van jou 'n stuk pyn verwag. Pyn,
ongemak, opoffering, dapperheid, waagmoed, volharding, verwerping… 

Dit begin elke dag met die pynlike besluit om van jou eie agenda af weg te draai en
stil te word voor God. Soos jou eie aanhoudende Getsémane. 

En dan te leer om te leef met die Paasmisterie, die pardoks van pyn wat vreugde
bringhierd. Die geheim dat dié dood eintlik die lewe is.

Is daar tans pyn, soos siekte, teleurstelling, verlies of verhoudingspyn, wat jou van
God af wil wegdryf? Wil jy dit nie in gebed vir Hom gee nie? Hy belowe sy nabyheid,

ook in hierdie soort pyn.

Is daar ander pyn waarvan jy tans wegdeins, miskien 'n agterstallige telefoonoproep,
konflikhantering, die uitstel van 'n moeilike taak, of die begin en aanhou met 'n

nodige dissipline?

Hou hierdie week die simbool van pyn, die kruis, naby jou, en word herinner aan die
Paasmisterie.

Here, dankie dat u pyn my redding bewerk het. Help my om nie weg te deins van die
pyn wat vir my nodig is nie. Amen



5. EK SAL MY LIGGAAM DEEL VAN MY GELOOF MAAK

Die Here God het toe die mens gevorm uit stof van die aarde en lewensasem in sy
neus geblaas, sodat die mens ’n lewende wese geword het. 

(Gen 2:7 NV)

…die God in wie se hand u asem en voor wie al u paaie is… (Dan 5:23)

Ek wil U loof, want U het my op ’n wonderbaarlike wyse geskep. Wat U gedoen het,
vervul my met verwondering. Dit weet ek seker: geen been van my was vir U verborge 
toe ek gevorm is waar niemand dit kon sien nie, toe ek aanmekaargeweef is diep in

die moederskoot. 
(Ps 139:14-15)

Ek sal U my lewe lank loof, my hande ophef om u Naam te prys. 
(Ps 63:5)

Ons het ’n liggaam om die Here mee te dien, en van sy kant af sorg die Here vir ons
liggaam…Besef julle nie dat julle liggame so aan Christus verbind is asof dit sy eie

liggaamsdele geword het nie?
(1 Kor 6:13,15 LB)

Of weet julle nie dat julle liggaam ’n tempel is van die Heilige Gees wat in julle is, wat
julle van God het, en dat julle nie aan julself behoort nie? Want julle is duur gekoop.

Verheerlik God dan in julle liggaam en in julle gees wat aan God behoort. 
(1 Kor 6:19-20)

Ek vermaan julle dan, broeders, by die ontferminge van God, dat julle jul liggame stel
as ’n lewende, heilige en aan God welgevallige offer—dit is julle redelike (wesenlike)

godsdiens. 
(Rom 12:1)

Julle moet geen deel van julle liggame in diens van die sonde stel as ’n werktuig om
goddeloosheid te bedrywe nie. Nee, stel julle in diens van God as mense wat dood
was maar lewend gemaak is, en stel elke deel van julle liggame in diens van God as

werktuig om te doen wat God wil. 
(Rom 6:13)

Of julle dan eet of drink of enigiets doen, doen alles tot verheerliking van God. 
(1 Kor 10:31)

 …sodat in die Naam van Jesus sou buig elke knie van die wat in die hemel en die wat op
die aarde en die wat onder die aarde is, en elke tong sou bely dat Jesus Christus die

Here is tot heerlikheid van God die Vader. 
 (Fil 2:10-11)

 
Gaan dan heen, maak dissipels van al die nasies, en doop hulle in die Naam van die

Vader en die Seun en die Heilige Gees… 
(Mat 28:19)

 
Want so dikwels as julle hierdie brood eet en hierdie beker drink, verkondig julle die dood

van die Here totdat Hy kom. 
(1 Kor 11:26)

…love the Lord your God with all your passion and prayer and muscle and intelligence… 
(Luk 10:27 Mes)

Toewyding het met die liggaam te doen.

Hulle wat onthou hulle liggaam is God se idee en ontwerp word verryk en verdiep in hulle
verhouding met God. Hulle verstaan dat hulle lewens-energie van Hom af kom. 

Hulle leef hulle geloof op 'n beliggaamde manier uit en is nie abstrak en teoreties nie.
Hulle geloof is nie net idees, of selfs oortuigings nie.

Hulle weet hulle liggaam is 'n tempel, instrument van aanbidding, ontmoeting en diens.

Hulle het 'n aardse geestelikheid van hande, knieë, stemme, eet en drink, die doop en
nagmaal…

Hulle pas hulle liggame op. En die aarde. 

Sien jy jou liggaam as iets wat aan God behoort en aan jou toevertrou is?

Sien jy jou gesondheidsgewoontes - jou eet en drink, slaap, oefen en ontspan, as
belangrik en integraal deel van hoe jy Christus volg?

Sien jy die groot wonder, die hele Bybel nooi jou na 'n aardse-hemelse geloof - jou stem,
jou hande, jou oë - alles gegee sodat jy God beter kan ken en liefhê?



Gaan hierdie week op 'n paar geheime plekke op jou knieë en steek jou hand uit na
bo. 

Wei jou liggaam toe aan die Here.

Here, ek dank U vir hoe U my gemaak het. Ek wil U dien met alles wat ek is, gees, siel
en liggaam. Amen



6. EK SAL MY OEFEN IN ONTHOUDING.

Weet julle nie dat die wat op die baan hardloop, wel almal hardloop, maar dat een die
prys ontvang nie? Hardloop só dat julle dit sekerlik kan behaal. En elkeen wat aan ’n

wedstryd deelneem, onthou hom in alles—húlle nogal om ’n verwelklike krans te ontvang,
maar ons ’n onverwelklike. Ek hardloop dan soos een wat nie onseker is nie; ek slaan
met die vuis soos een wat nie in die lug slaan nie. Maar ek kasty my liggaam en maak
dit diensbaar, dat ek nie miskien, terwyl ek vir ander gepreek het, self verwerplik sou

wees nie. 
(1 Kor 9:24-27)

Beloved, I implore you as aliens and strangers and exiles [in this world] to abstain from
the sensual urges (the evil desires, the passions of the flesh, your lower nature) that

wage war against the soul.  (1 Pet 2:11)

For the grace of God… has trained us to reject and renounce all ungodliness, and
worldly (passionate) desires, to live discreet (temperate, self-controlled), upright, devout

(spiritually whole) lives in this present world… 
(Tit 2:11-12 Amp)

 ’n Mens kan sê: “Ek mag enigiets doen,” maar dit is nie alles wat vir my goed is nie. Ek
kan sê: “Ek mag enigiets doen,” maar ek sal my nie deur iets laat bind waarvan ek later
nie weer kan loskom nie. ’n Mens kan sê: “Kos is vir die maag bedoel en die maag het

kos nodig.” Dit is waar dat ’n mens moet eet, maar dit is nie waarvoor ons lewe nie. Die
een ding waarvoor ons liggaam nie bedoel is nie, is seksuele sonde. 

(1 Kor 6:12-13 LB)

But take heed to yourselves and be on your guard, lest your hearts be overburdened and
depressed (weighed down) with the giddiness and headache and nausea of self-

indulgence, drunkenness, and worldly worries and cares pertaining to [the business of]
this life… 

(Luk 21:34 Amp)

En wat in die dorings geval het—dit is die wat gehoor het, en hulle gaan weg en word
verstik deur die sorge en rykdom en genietinge van die lewe en dra geen ryp vrug nie. 

(Luk 8:14)

When you’re given a box of candy, don’t gulp it all down; eat too much chocolate and
you’ll make yourself sick… It’s not smart to stuff yourself with sweets… A person without

self-control is like a house with its doors and windows knocked out. 
(Spr 25:16, 27–28 Mes)

Toewyding het met onthouding te doen.

Hulle wat hulleself volkome aan God wil oorgee om vir Hom te lewe raak bewus van dit
wat hierdie toewyding verhinder.

Hulle besef wat die vernietigende gevolge is van 'n lewe van oordaad, 'n lewe sonder
selfbeheersing en onthouding.

Hulle is bewus van hulle eie swakhede en uitdagings, maar gebruik dit nie as
verskonings vir hulle gebrek aan selfbeheersing nie.

'n Lewe in gemaksones, wat net geleef word volgens impulse en drange, raak al hoe
meer oppervlakkig, leeg, en selfgesentreerd, en al hoe minder bestand teen die
versoekings van oordaad.

Jesus se lewe was anders. Al was hy blymoedig, met 'n vol sosiale lewe, geheg aan sy
vriende, bekend vir sy spontane genot van kuier en feesviering, was Hy tog ook iemand
wat Hom gereeld onttrek het. Sy bediening het met 'n tydperk van eenkantkom, vas en
gebed begin.

Die wat Jesus wil volg sal Hom volg in kuier en geniet, maar ook in eenkantkom en
onthouding.

Niks sal hulle verslaaf nie, behalwe hulle begeerte om in die voetspore van hulle Meester
te loop.

Is daar dinge, wat miskien in sigself nie skadelik is nie, maar wel in oordaad, wat besig
is om 'n houvas op jou te kry?

Is daar 'n balans tussen “vas en fees,” genot en opoffering, in jou lewe?
Volg jy Jesus se voetspore, na beide die kuiers en die woestyn?

Oorweeg dit om soms 'n ete of meer oor te slaan. Laat die honger jou herinner dat
volgelingskap sonder onthouding onmoontlik is.

Here, weerhou my van oordaad, van te min en te veel. Gee my die krag van onthouding
en selfbeheersing. Amen



7. EK SAL STILTE OPSOEK.

Swyg alle vlees voor die Here! Want Hy verhef Hom uit sy heilige woning.  
(Sag 2:13)

Maar die Here is in sy heilige tempel—swyg voor Hom, o ganse aarde!  
(Hab 2:20)

In the morning You hear my voice, O Lord; in the morning I prepare [a prayer, a
sacrifice] for You and watch and wait [for You to speak to my heart].  (

Ps 5:3 Amp)

Die Here sal vir julle stry, en julle moet stil wees.  
(Ex 14:14)

Sidder, en moenie sondig nie; spreek in julle hart op julle bed, en wees stil. Sela.  
(Psalm 4:5)

 Ja, my siel is stil tot God; van Hom is my heil.  Hy alleen is my rots en my heil, my
rotsvesting; ek sal nie grootliks wankel nie.   Hoe lank sal julle aanstorm op ’n man, julle

almal hom verbrysel soos ’n muur wat oorhang, ’n omgestote klipmuur?  
(Psalm 62:2-4)

The sole cause of man’s unhappiness is that he does not know how to stay quietly in his
room.  

(Blaise Pascal)

Few can withdraw themselves from things created and perishing.  
(Thomas à Kempis)

Our sin is that we passively rebel against God, filling our lives with so much noise and
busyness that God’s voice cannot, or will not, penetrate…  We who have been drugged

by diversions cannot expect to enter the quiet without a struggle.  Our souls will roar for
diversion, the (drug) that saves us from God’s presence.  

(Gary Thomas)

Toewyding het met stilword te doen.

Hulle wat sê hulle volg Christus sal begeer om sy stem te hoor.

Stilte is nie 'n doel nie. Leegword is nie 'n doel nie. Volword is wel.

Maar hoe sal 'n mens vol kan word van God se Gees en God se gedagtes as ander
stemme en woorde jou binneste besig hou?

Dikwels is gebed 'n eenrigting-gesprek. Die psalmis hierbo in Psalm 5 sê hy neem
sy versoeke na die Here toe, maar na hy gepraat het, word hy stil. Hy wag. As hy sy
binneste leeggemaak het, sy hart uitgestort het, wil hy hoor. Wil hy bewus raak van
die Here se stem en teenwoordigheid.

Sy stilword is 'n poging om alles wat raas, alles wat dit moeilik maak om van God
bewus te word, nie verder toe te laat om sy gedagtes en emosies te oorheers nie.
Jy leef in 'n wêreld vol geluide. Natuurlik kan jy daardie geluide stilmaak. Jy kan
radio’s en TV’s afskakel. Maar die groter kuns is om die geluide wat binne raas stil
te maak.

As stilte alleen die doel is, is dit maar net 'n nuwe geraas, die geraas van niksheid.
Maar as ontmoeting, nuwe rigting, nuwe oorgawe, die doel is, dan raak stilte 'n
heilige geskenk. Mag jy hierdie heilige geskenk waardevol ag.

Watter geluide van buite dink jy kan jy minder toelaat in jou lewe?
Is daar in jou gebedslewe 'n balans tussen versoeke en wag om bewus te word van

die Here se stem?

Hoe dikwels luister jy doelbewus na die geluide in die natuur?

Kan jy regtig luister as ander praat?

Doen hierdie week luister-oefeninge. Luister na die geluide in jou omgewing.
Besluit doelbewus om niemand in die rede te val nie. Dink lank voor jy iemand

antwoord.

Here, help my om nie te veel geluide en stemme in my lewe toe te laat nie.
Amen



8. EK SAL DIE WOORDE WAT EK GEE EN ONTVANG VERSIGTIG KIES 

Maar Hy antwoord en sê: Daar is geskrywe: Die mens sal nie van brood alleen lewe nie,
maar van elke woord wat deur die mond van God uitgaan. (Mat 4:4)

And He said to them, Be careful what you are hearing. The measure [of thought and
study] you give [to the truth you hear] will be the measure [of virtue and knowledge]

that comes back to you—and more [besides] will be given to you who hear.   For to him
who has will more be given; and from him who has nothing, even what he has will be

taken away [ by force] (Mark 4:24-25 Amp)

...dit is die wat, nadat hulle gehoor het, die woord in ’n edele en goeie hart hou en met
volharding vrug dra. (Luk 8:15)

Julle dwaal, omdat julle die Skrifte nie ken nie en ook nie die krag van God nie. (Mat
22:29)

 And you have not His word (His thought) living in your hearts, because you do not
believe and adhere to and trust in and rely on Him Whom He has sent. (Joh 5:38)

Welgeluksalig is die man wat nie wandel in die raad van die goddelose en nie staan op
die weg van die sondaars en nie sit in die kring van die spotters nie;  maar sy behae is in
die wet van die Here, en hy oordink sy wet dag en nag. En hy sal wees soos ’n boom wat
geplant is by waterstrome, wat sy vrugte gee op sy tyd en waarvan die blare nie verwelk

nie; en alles wat hy doen, voer hy voorspoedig uit. (Ps 1:1-3)

 Ek het u woord in my hart gebêre, dat ek teen U nie sal sondig nie... Hoe lief het ek u
wet; dit is my bepeinsing die hele dag. (Ps 119:11,97)

Laat daar geen vuil woord uit julle mond uitgaan nie, maar net ’n woord wat goed is vir
die nodige stigting, sodat dit genade kan gee aan die wat dit hoor. (Ef 4:29)

Maar Ek sê vir julle dat van elke ydele woord wat die mense praat, daarvan moet hulle
rekenskap gee in die oordeelsdag. Want uit jou woorde sal jy geregverdig word, en uit

jou woorde sal jy veroordeel word. (Mat 12:36-37)

Dood en lewe is in die mag van die tong; en elkeen wat dit graag gebruik, sal die vrug
daarvan eet. (Spr 18:12)

Goue appels op versierde silwerborde, so is ’n woord op sy tyd gespreek. (Spr 25:11)

It only takes a spark, remember, to set off a forest fire. A careless or wrongly
placed word out of your mouth can do that. By our speech we can ruin the world,

turn harmony to chaos, throw mud on a reputation, send the whole world up in
smoke and go up in smoke with it, smoke right from the pit of hell. (Jak 3:5-6)

Toewyding het met woorde te doen. 

Met woorde het God die heelal geskep. Nie alleen het Hy woorde gebruik nie, Hy ís
die Woord. 

Ook is dit nie net Gód wat met woorde skep nie, elke mens doen dit. Hoe jou lewe
verloop, het met die woorde in jou lewe te doen. Woorde wat jy hoor en woorde
wat jy gebruik.

Jou woorde vorm nie net jou eie lewe nie, dit kan ook ander mense se lewe
beïnvloed. Ten goede of ten kwade.

Die woorde wat uit jou mond kom, kom uit die binneste. Êrens het dit toegang
gekry. 'n Gesprek. Die radio of televisie. 'n Boek. Sosiale media. Alles bronne van
woorde. Die woorde wat jou vorm.

Jy kan kies watter woorde jou vorm, en watter woorde jy gaan gebruik om jou eie
lewe en ander s’n te vorm. En as jy nie self die woorde in jou lewe kies nie, sal
ander dit vír jou kies.

Is jy bewus van jou woordeskat?

Het jy mense in jou lewe wat opbouendegesprekke met jou voer?

Voed jy jou binneste met waardevolle woorde?

Leef hierdie week met 'n bewustheid van wat jy sê. Betrap jouself wanneer jy
negatief praat. Gee doelbewus komplimente. Oefen jouself ook deur die kort

gebed, “Dankie Here!” elke dag dikwels te bid.

Here, bewaar my gedagtes en my tong.
Amen



9. EK SAL MY DAE VUL MET GEBED.

En nadat Hy die skare weggestuur het, klim Hy op die berg om in die eensaamheid te
bid. En toe dit aand geword het, was Hy daar alleen. (Mat 14:23)

En toe Hy op ’n sekere plek besig was om te bid, sê een van sy dissipels vir Hom nadat
Hy opgehou het: Here, leer ons bid... (Luk 11:1)

Maar jy, wanneer jy bid, gaan in jou binnekamer, sluit jou deur en bid jou Vader wat in
die verborgene is; en jou Vader wat in die verborgene sien, sal jou in die openbaar

vergelde. (Mat 6:6)

In the morning You hear my voice, O Lord; in the morning I prepare [a prayer, a
sacrifice] for You and watch and wait [for You to speak to my heart]. (Ps 5:3 Amp)

Wees altyddeur bly. Bid sonder ophou. Wees in alles dankbaar, want dit is die wil van
God in Christus Jesus oor julle. Blus die Gees nie uit nie. (1 Tes 5:16-19)

En Hy het ook aan hulle ’n gelykenis vertel met die oog daarop dat ’n mens gedurig
moet bid en nie moedeloos word nie… (Luk 18:1)

Rejoice and exult in hope; be steadfast and patient in suffering and tribulation; be
constant in prayer. (Rom 12:12)

Ek stel die Here altyddeur voor my; omdat Hy aan my regterhand is, sal ek nie wankel
nie. 

(Ps 16:8)

Vra na die Here en sy sterkte; soek sy aangesig altyddeur. (Ps 105:4)

All of you must keep awake (give strict attention, be cautious and active) and watch
and pray, that you may not come into temptation. The spirit indeed is willing, but the

flesh is weak. (Mat 26:41 Amp)

Keep on asking and it will be given you;  keep on seeking and you will find; keep on
knocking [reverently] and [the door] will be opened to you. For everyone who keeps on
asking receives; and he who keeps on seeking finds; and to him who keeps on knocking,

[the door] will be opened.  (Mat 7:7-8 Amp)

As julle wat sleg is, dan weet om goeie gawes aan julle kinders te gee, hoeveel te meer
sal julle Vader wat in die hemele is, goeie dinge gee aan die wat Hom bid! (Mat 7:11)

There is but one road which reaches God and that is prayer; if anyone shows you
another, you are being deceived.  (Teresa van Avila)

Prayer has the salutary effect of purifying, refining and ennobling our heart.  It
banishes evil thoughts, and thus saves us much pain and sorrow.  (M. Friedlander)

He who has learned to pray, has learned the greatest secret of a happy and holy life.
(William Law)

Toewyding het met gebed te doen. 

Die enigste motief wat die lewe die moeite werd maak is liefde. Die fontein van
geloof is liefde. Ons wandel met die Here is slegs moontlik as liefde vir Hom die
motivering en doel is. Ons wil Hom al hoe beter leer ken, bewonder, en gehoorsaam.
Ons wil Hom hoor. Ons wil ervaar dat Hy naby is. 

'n Liefdevolle verhouding tussen twee persone verdiep na mate hulle leer om met
mekaar te praat. Hoe meer ons met mekaar gesels, hoe beter ken ons mekaar. Hoe
beter ons mekaar ken, hoe dieper kan ons liefde vir mekaar word. Deur gesprek maak
ons die deur oop na mekaar se harte toe. So is dit ook in ons wandel met die Here. 

Geestelikes deur die eeue se raad is dat 'n mens 'n daaglikse afspraak moet maak vir
gebed. Hoe getrouer jy raak om 'n spesifieke tyd eenkant te sit, hoe meer sal dit volg
dat jy ook die aanhoudende, deurgaanse gesprek met die Here het waarvan ons op
vele plekke in die Skrif lees.

Aanvanklik voel dit of plig en nood die grootste oorwegings is. Dit hoef jou nie
skuldig te laat voel of demotiveer om aan te hou nie. Want om 'n plig na te kom met
die begeerte dat die liefde sal groei is goed. En om ons nood in gebed na God toe
te bring omdat ons glo dat Hy ons liefhet is ook goed. Plig en nood kan die grond
wees waarin die liefde wat ons begeer sal groei.

Hulle wat die kuns bemeester het, het kinderlik net met die gesprek begin en daarin
volhard.

Die gesprek sal groei. So ook die liefde.

Voel jy soms (onnodiglik) skuldig omdat daar soveel versoeke in jou gebed is?
Het iemand dalk die skadelike idee dat plig 'n verkeerde motivering vir gebed is by

jou laat posvat?

Bid hierdie week die gebed van Jesus (Die Onse Vader) 'n paar keer en dink oor wat
die woorde vir jou beteken. 

Skryf die woord “volhard” op jou hand of arm as 'n tydelike tatoëermerk om jou te
herinner aan die uitnodiging van die Here dat jy aanhoudend met Hom kan praat. 

Here, leer my bid… en aanhou bid. Amen



10. EK SAL HULLE WAT GOD VIR MY GEE KOESTER.

Liewe kinders, ons liefde moenie net woorde en lippetaal wees nie, maar moet met die
daad bewys word, en dan in opregtheid. (1 Joh 3:18)

This is a large work I’ve called you into, but don’t be overwhelmed by it. It’s best to start
small. Give a cool cup of water to someone who is thirsty, for instance. The smallest act

of giving or receiving makes you a true apprentice. (Mat 10:41-42 Mes)

Out of respect for Christ, be courteously reverent to one another. Wives, understand
and support your husbands in ways that show your support for Christ… Husbands, go all

out in your love for your wives, exactly as Christ did for the church—a love marked by
giving, not getting. Christ’s love makes the church whole. His words evoke her beauty.
Everything he does and says is designed to bring the best out of her, dressing her in

dazzling white silk, radiant with holiness. And that is how husbands ought to love their
wives (Ef 5:21-22, 25-28 Mes)

Eer jou vader en jou moeder—dit is die eerste gebod met ’n belofte — sodat dit met jou
goed mag gaan en jy lank mag lewe op die aarde. (Ef 6:2-3)

Hieraan sal almal weet dat julle my dissipels is, as julle liefde onder mekaar het. 
(Joh 13:35)

Anyone who neglects to care for family members in need repudiates the faith. That’s
worse than refusing to believe in the first place. (1 Tim 5:8)

Wie sy broeder wat hy gesien het, nie liefhet nie, hoe kan hy God liefhê wat hy nie
gesien het nie? (1 Joh 4:20)

As daar dan enige troos in Christus is, as daar enige vertroosting van die liefde, as daar
enige gemeenskap van die Gees, as daar enige innige tederheid en ontferming is, maak

dan my blydskap volkome deur eensgesind te wees en dieselfde liefde te hê, een van
siel, een van sin. Moenie iets doen uit selfsug of uit ydele eer nie, maar in nederigheid
moet die een die ander hoër ag as homself. Julle moet nie elkeen na sy eie belange

omsien nie, maar elkeen ook na die ander s’n. (Fil 2:1-4)

Do not waste time bothering whether you 'love' your neighbor; act as if you did. As soon
as we do this we find one of the great secrets. When you are behaving as if you loved

someone, you will presently come to love him. (C. S. Lewis)

Toewyding het met jou mense te doen.

As jy besluit om Jesus te volg is sy eerste uitnoding aan jou die uitnodiging na
Homself toe. Daar waar jy sy liefde, genade en versorging kan beleef. Daar waar jy
Hom leer ken. En ook daar waar Hy jou begin vorm om soos Hy te wees.

Die tweede uitnodiging (wat saam met die eerste uitnodiging kom) is wanneer Hy jou
nooi om deel van sy liefdeswerk te word. Hy wil jou help om 'n mens te word wat
groei in die kuns van liefhê. En hierdie kuns se heel eerste oefenplek is daar waar jou
eie mense is. Jou lewensmaat. Jou kinders. Jou ouers. Jou vriende en kollegas. 

Hoe oefen 'n mens jou in liefde? Soos enige ander oefening, begin dit met kleiner
tree. Trouens, die kleiner liefdesdade moet nooit ophou nie. ’n Telefoonoproep. 'n
Kompliment. 'n klein geskenk of guns. Hoe meer ek my oefen in kleiner gebare van
liefde hoe meer sal ek toegerus word om groter dinge te doen.

Liefde is 'n aksiewoord lank voor dit 'n gevoelswoord is. Om te wag vir 'n gevoel van
toegeneendheid sal die meeste kanse om lief te hê verlore laat gaan. Die raad van
C. S. Lewis hierbo is wyse raad. Tree op asof jy liefde voel en jou gevoelens sal
uiteindelik jou dade navolg.

Domineer jou emosies jou dade?
Sien jy klein, vriendelike gebare as deel van jou diens aan die Here?

Kyk hierdie week hoeveel klein dade van liefde jy intensioneel kan doen, veral in jou
eie huis.

Here, help my om my eie mense te koester, en dan ook alle mense. Amen



11. EK SAL 'N VRYGEWIGE MENS WEES.

Wee julle, skrifgeleerdes en Fariseërs, geveinsdes, want julle gee tiendes van kruisement
en anys en koljander, en die swaarste van die wet laat julle ná: die reg en die

barmhartigheid en die trou. Hierdie dinge behoort julle te doen sonder om die ander na
te laat. (Mat 23:23)

Bring die hele tiende na die skathuis, sodat daar spys in my huis kan wees; en beproef
My tog hierin, sê die Here van die leërskare, of Ek vir julle nie die vensters van die hemel
sal oopmaak en op julle ’n oorvloedige seën sal uitstort nie. Ek sal ook die sprinkaan vir
julle afweer, sodat hy die opbrings van julle grond nie sal verwoes nie; ook die wynstok

op die land sal vir julle nie onvrugbaar wees nie, sê die Here van die leërskare. (Mal
3:10-11)

Hy wat getrou is in die minste, is ook in die grote getrou; en hy wat onregverdig is in die
minste, is ook in die grote onregverdig. As julle dan nie getrou was in die onregverdige

Mammon nie, wie sal julle die ware goed toevertrou? En as julle nie getrou was in ’n
ander se goed nie, wie sal aan julle jul eie gee? Geen huiskneg kan twee here dien nie;
want hy sal òf die een haat en die ander een liefhê, òf die een aanhang en die ander

een verag. Julle kan nie God én Mammon dien nie. (Luk 16:10-13)

Moenie vir julle skatte bymekaarmaak op die aarde, waar mot en roes verniel en waar
diewe inbreek en steel nie; maar maak vir julle skatte bymekaar in die hemel, waar geen

mot of roes verniel nie en waar diewe nie inbreek en steel nie; want waar julle skat is,
daar sal julle hart ook wees. (Mat 6:19-21)

Beveel die rykes in die teenwoordige wêreld om nie hoogmoedig te wees nie en ook nie
hulle hoop te stel op die onsekerheid van die rykdom nie, maar op die lewende God wat

ons alles ryklik verleen om te geniet; dat hulle goed moet doen en ryk wees in goeie
werke, vrygewig, mededeelsaam, en vir hulle ’n skat weglê, ’n goeie fondament vir die

toekoms, sodat hulle die ewige lewe kan verwerf. (1 Tim 6:17-10)

Dink daaraan: wie karig saai, sal karig oes; en wie volop saai, sal volop oes. Elkeen
moet gee soos hy hom in sy hart voorgeneem het, nie met teensin of uit dwang nie,
want God het die blymoedige gewer lief. En God is by magte om aan julle alles in

oorvloed te skenk, sodat julle in alle opsigte altyd van alles genoeg kan hê en volop kan
bydra vir elke goeie werk. Daar staan ook geskrywe: “Hy deel uit en gee aan die armes;
hy bly altyd vrygewig.”  God wat saad verskaf om te saai en brood om te eet, sal ook
aan julle saad gee en dit laat groei en julle vrygewigheid ’n ryk oes laat oplewer. Hy
maak julle altyd in alles ryk genoeg om by elke geleentheid vrygewig te kan wees.

(2 Kor 9:6-11)

Gee, en aan julle sal gegee word. ’n Goeie maat wat ingedruk en geskud en
oorlopend is, sal hulle in jul skoot gee, want met dieselfde maat waarmee julle meet,

sal weer vir julle gemeet word. (Luk 6:38)

Broers, ons wil hê julle moet weet van die genade wat die gemeentes in Masedonië
van God ontvang het. Al was hulle swaar beproef deur verdrukking, hulle blydskap

was oorvloedig; en al was hulle baie arm, hulle was ryk in hulle oorvloedige
vrygewigheid. Ek verseker julle hulle het na vermoë, ja, bo vermoë, bygedra. Uit eie

beweging het hulle by ons daarop aangedring om te mag deel in die liefdeswerk van
hulpverlening aan die gelowiges in Judea. Dit was meer as wat ons verwag het, want
eers het hulle hulleself aan die Here gegee en toe aan ons. Dit is soos God dit wil. (2

Kor 8:1-5)

Toewyding het met jou geld te doen.

As jy besluit om Jesus volg nooi Hy jou om vir die res van jou lewe te groei en te
verander om al hoe meer soos Hy te word. Jy volg 'n Redder wat geleef het om te
gee. Hy het sy alles gegee.

Wat is die eerste treë op hierdie pad van volgelingskap? Jesus sê in Lukas 16 dit het
met jou geld te doen.

Hy maak vrygewigheid nie 'n doelwit waarheen jy moet strewe, die uiteindelike bewys
van geestelike volwassenheid nie. Nee, Hy sê die eerste oefentreë op die pad van
geestelike groei is wanneer jy gehoorsaam raak om jou geld volgens God se riglyne
te bestuur. 

Hy gaan so ver as om te sê dat God niks wat van werklike waarde en betekenis is
aan jou kan toevertrou as jy nie hierdie eerste treë gee nie. Hulle wat vrygewigheid
sien as 'n doelwit, ver op die pad van volgelingskap, sal kwalik kan vorder op die pad
van gehoorsaamheid.

Tydens Lent word ons bewus van hoe ons soms te vas raak aan besittings. Ons raak
bewus van hoe ons dikwels sug na meer en meer. Ons dink aan die kruis. Ons sien
hoe Judas se sug na silwer sy lewe ontspoor het. Ons hoor Paulus se waarskuwing
dat gierigheid gelykstaande aan afgodediens is. 

En ons vra die Redder van Goeie Vrydag om ons soos Hy te maak. Hy antwoord dat
Hy slegs kan, indien ons sal begin gee.

Het jy al erns gemaak met Jesus se opdrag in Matteus 23:23 dat ons toewyding meer
as dié van die skrifgeleerdes en Fariseërs moet wees, naamlik dat ons

barmhartigheid en trou moet beoefen, sonder om ons tiendes na te laat?



Het jy al vaste besluite geneem oor gehoorsaamheid aan God met betrekking tot jou
finansies?

Dra hierdie week 'n paar muntstukke in jou sak en word herinner aan Jesus se opdrag
om te gee.

Here, ek, en alles wat ek besit, behoort aan U. Amen



12. EK SAL LEWE ASOF EK GENOEG HET.

Die bloedsuier het twee dogters: Gee, gee! Drie is dit wat nie versadig word nie; vier sê
nooit: Genoeg nie!  (Spr 30:15)

Maar die godsaligheid saam met vergenoegdheid is ’n groot wins. Want ons het niks in
die wêreld ingebring nie; dit is duidelik dat ons ook niks daaruit kan wegdra nie. Maar
as ons voedsel en klere het, moet ons daarmee vergenoeg wees. Maar die wat ryk wil
word, val in versoeking en strikke en baie dwase en skadelike begeerlikhede wat die

mense laat wegsink in verderf en ondergang. Want die geldgierigheid is ’n wortel van
alle euwels; en omdat sommige dit begeer, het hulle afgedwaal van die geloof en

hulleself met baie smarte deurboor. (1 Tim 6:6-10)

Let your character or moral disposition be free from love of money [including greed…
and craving for earthly possessions] and be satisfied with your present [circumstances

and with what you have]; for He [God] Himself has said, I will not in any way fail
you nor give you up nor leave you without support. [I will] not, [I will] not, [I will] not in
any degree leave you helpless nor forsake nor let [you] down (relax My hold on you)!

[Assuredly not!] (Heb 13:5 Amp)

Daarom moet julle jul nie kwel en sê: Wat sal ons eet, of wat sal ons drink, of wat sal ons
aantrek nie? Want na al hierdie dinge soek die heidene; want julle hemelse Vader weet

dat julle al hierdie dinge nodig het. Maar soek eers die koninkryk van God en sy
geregtigheid, en al hierdie dinge sal vir julle bygevoeg word. Kwel julle dus nie oor môre
nie, want môre sal hom oor sy eie dinge kwel. Elke dag het genoeg aan sy eie kwaad.

(Mat 6:31-34)

Deur die Here word die gange van ’n man bevestig, en Hy het ’n welbehae in sy weg. As
hy val, dan stort hy nie neer nie; want die Here ondersteun sy hand. Ek was jonk, ook het

ek oud geword, maar nooit het ek die regverdige verlate gesien, of dat sy nageslag
brood soek nie. Die hele dag ontferm hy hom en leen uit, en sy nageslag is ’n seën. 

(Ps 37:23-26)

In die hemel is U vir my die heel belangrikste en noudat ek U het, soek ek ook nie iets
anders op aarde nie… Vir my is die hoogste ideaal om naby aan U te wees. U, die

verhewe Here, is my veilige skuilplek… (Ps 73:25,28 LB)

As ons net vir hierdie lewe op Christus hoop, dan is ons die ellendigste van alle mense. 
(1 Kor 15:19)

12  LENTBESLU I TE
2 0  T O T  2 9  M A A R T



Who you are and what you’ve done are all we’ll ever want. Through the night my soul
longs for you. Deep from within me my spirit reaches out to you. (Jes 26:8-9)

He who has God and everything else has no more than he who has God only. 
(C. S. Lewis)

Toewyding het met vergenoegdheid te doen.

Hulle wat die tevredenheid van 'n verhouding met Jesus deur volgelingskap ontdek
het, is ryk. 

Natuurlik is hulle ook arm. Hulle weet altyd hulle het te min. Te min liefde vir God en
mense. Te min van die groot rykdomme van die Gees. Ja, hulle weet hoe arm hulle is,
en soek altyd na meer. Sê 'n Sekere soort tevredenheid is nie welkom in hulle wandel
nie.

Maar die regte soort tevredenheid, dit het hulle op 'n plek van stille vergenoegdheid
gebring. Hulle leef met die wete dat daar niks in hierdie wêreld is wat hulle diepste
begeertes kan bevredig nie. Die honger van hulle binneste kan net gestil word deur
die Brood van die Lewe.

Dit maak dat hulle deur tye van ontbering kan volhard. Al het hulle te min, weet hulle
dat hulle ook tog altyd genoeg het. 

En wanneer hulle aardse oorvloed het, weet hulle dat hulle niks ryker is nie as ander
wat arm is, maar ryk in Christus. Dit maak ook dat hulle oorvloed hulle nie ontspoor
nie. Hulle word nie mislei om neer te kyk op die met minder nie. Hulle word ook nie
mislei om te dink dat meer besittings, meer roem, meer aansien of mag, hulle
gelukkiger sal kan maak nie.

Hulle is ryk. Vrygewig. Vergenoegd. Hulle dors word geles by die Fontein van Lewe.
Daarom word hulle nie meer dors vir ander fonteine se water nie, maar al hoe dorser
vir die Water van Lewe.

Hulle eet brood en drink wyn. Hulle leef reeds met Hom en vir Hom wat lewe gee. Vir
hulle bestaan daar nie iets soos 'n lewe wat meer bied as wat 'n lewe in Jesus se
voetspore bied nie.

Is jy bewus van die misleiding van blink en nuwe dinge? Sien jy die paradoks?: “Ek is
ryk genoeg. Én ek is te arm.”

Miskien kan 'n papier met die woorde “Ryk genoeg. Te arm.” op 'n spieël of yskas jou
herinner aan die groot paradoks. 

Here, U is my lewe. Buiten U het ek niks nodig nie. Sonder U is alles wat ek het te min.
Amen

Alle regte voorbehou.
Geen gedeelte van hierdie werk mag sonder die skriftelike verlof

van die uitgewer gereproduseer of in enige ontsluitingstelsel
bewaar of weergegee word nie, hetsy elektronies of meganies,

deur fotokopiëring, die maak van opnames of andersins.
Indien beplan word om enige gedeelte van hierdie werk vir

opleidingsdoeleindes te gebruik moet vooraf toestemming van
die uitgewer verkry word.

